
Лӯимā
срипос

наведи телефон

Ты хурит мньщи гииг  Маргарита Лончакова ос Софья Филиппова пслым 
лг. Тн «Мнь Ӯсквен» выл сменан ёхталасг, тот нврамыт мньщи 
лтыӈ ханищтасыт, ктыл матыр-ти щаквщисыт. гирищит-пыгрищит тув 
ялантаӈкве сака ксащгыт. Ты урыл 11 лōпсыт ловиньтн.

йттур тпос стыт хталт рущ лтӈыл 
хаснэ «Новости Югры» газета 95 тлэ 

твлыс. Ань тот хосат тгыл рӯпитан хтпат 
янытлан мгыс Ханты-Мансийскат «Югра-
Классик» яныг колн мӯй мхум акван-
атыгллвсыт. Тн мгсыланыл щар выл 
газета хумус намтым лыс, ос хунь, манрыг 
наме пнтыгллвс, пуссын ты вылтыт «Сила 
печатного слова» вти кина суссылтавес. 

Округувт лххалыт тотнэ рущ 
газета 95 тлыл янытлавес

Нн ул хӯлыгласлын, 
ты газета влт «Ханты-
Манчи шоп (шой)» (рущ 
щирыл «Остяко-Вогуль
ская правда») намаим 
лыс ос тав 1931 тлт 
йттур тпос ст хталт 
тратаӈкве патвес. Ань 
та псныл округт лнэ 
мхум матыр-ти тлат 
тувыл всыт, нпак лови
ньтаӈкве ат хснэ сосса 
мхум тнт ущты ханищ
таӈкве патвсыт. 1937 
тлт ты газета «Остяко-
Вогульская правда» на
мыл хасвес. 

1941 тл псыл тав 
«Сталинская трибуна» 
намаявес, тнт янгыщ 
Советский информбюро 
хнтлан тлат ртива хо
сыт хӯнтлысыт ос газетан 
хансыгласыт. Ётыл 1956 
тлт газета «Ленинская 
правда» намыл пинвес ос 
туп 1991 йильпи тлыт
ныл тав «Новости Югры» 
намтувес. 

Ань газета 95 тлэ 
твлум кастыл историятэ 
внэ мгыс медиахол
динг «Югра» колт мхумн 
суссылтап врвес. Ань 
та суссылтапын пуссын 
кӯщаит ос рӯпитан хт
пат хӯлтыглавсыт, тва 
лххалыт ловиньтаӈкве 
рви. Ты проект Елена 
Потехина щпитастэ ос 
таве «Потомки поймут 
наше время таким, каким 
мы его опишем» газета
ныл вим лтӈыл лвса
ныл. Тамле номт «Новости 
Югры» газетат рӯпитам 
йка Виталий Копнов 
врыс ос тувыл ты лтӈа
ныл лаль та тотыяныл. 
Нн ты суссылтап ищ
хӣпыӈ ут хосыт https://
новости-югры.рф/ сун
суӈкве с врмегн.

Ты колнакн Югра 
губернатор хум Руслан 
Кухарук выл мӯй хт
паг щалтсас. Тав журна
листыт ёт вйхатас, тла

ныл урыл китыгласанэ ос 
акв ёмас врнэ нак урыл 
потыртахтасыт. Ань 2027 
тл псыл йттур тпос 
ст хталт ты газета 
янытлан хталт Югравт 
лххал тотнэ хтпат нас 
ялпыӈ хталыг враве. 
Та кастыл такви рӯпататэ 
ёмщакв врнэ лумхлас 
тнт с янытлаве тах.   

Тувыл «Югра-Классик» 
колт лххал хаснэ хтпат, 
типография-колт нпак 
тратан хтпат ос ты 
газета ловиньтан мхум 
акван-хнтхатыгласыт. Тот 
Руслан Кухарук ос округ 
Дума кӯщай хум Борис 
Хохряков хосат тгыл 
рӯпитан хтпат янытла
санн ос мгылн тагатан 
псытыл мисанн. 

Сценан  матумпла 
хтпат ввиньтлвсыт, 
тн халанылт Николай 
Баталов, Александр Гри
горенко, Сергей Козлов, 
Виталий Копнов, Анато
лий Корнеев, Елена По
техина, Татьяна Терехина, 
Андрей Рябов, Михаил 
Осипов, Наталья Худяко
ва, Любовь Чистова ос 
мтаныт. Тн сыре-сыр 
пӯмыщ тлат вылтыт 
китыглавсыт, мньлат 
порат лупсаныл но
мылматыглым акв-кит 
лтыӈ ювле лвсыт.

Союз журналистов 
России кол плыл сек
ретарь-хум Владимир 
Касютин ёхталас, тав с 
св ёмас лтыӈ лвыс 
ос рӯпатаныл хйхатнэг 
врнэ хтпат мӯйлупсал 
мӯйлуптасанэ. Тав газета 
тратан врмаль сгыстэ, 
тамле нпак хосыт св 
мхум мир лупса урыл 
акваг мк потрыт ловинь
тгыт. Мори матыр тла 
тув ат хансаве.

«Новости Югры» газе
тат рӯпитан мхум округ 
выл губернатор йка 
Александр Васильевич 
Филипенко тнаныл с 
янытласанэ. Тав ювле 
хультум нотт тва вр
малит номылматыглас 
ос лвыс: «95 тл – тыи 
ман яныг пора хунь. Нн 
мӯтраӈ лтыӈ номн: рви 
матыр пӯмыщ историян 
ликмуӈкве, ос рви хотты 
историян ннки наманын 
тув акваг хансуӈкве». 

Мн, «Ханты ясанг» ос 
«Лӯим срипос» газетаг 
врнэ хтпат, тнаныл 
пуссын с янытлыянӯв! 
Пус кт, пус лгыл вос 
ōлгыт, нмат трвит ул 
вос всыт, ос св ёмас 
лххалыт вос хнтыгла
сыт.  

Тамара МЕРОВА

Лӯпта тпос оигпан хталыт Ханты-
Мансийск ӯсн сāвсыр мāныл мӯй 

мāхум мāньхāпыл касуӈкве ёхталасыт. Та 
порат сосса мирн нтмил вāрнэ кӯщай 
н Людмила Алфёрова тыг ёхталам сосса 
мāхум ос сāвсыр мāт рӯпитан кӯщаит 
акван-атыгласанэ. Сосса мирн нтмил 
вāрнэ Ассамблея кӯщай хум Еремей Айпин 
с тув ёхталас. 

Хӯл алыщлан тлат йильпииг 
хасвсыт

Млты тāл ос ань ты 
порат манырсыр нтми
лыт хантыт, мāньщит ос 
рныт мāгыс ань лгыт, 
ты урыл внутренний по
литика департамент от
делыт сосса мир ёт рӯпи
тан н Юлия Кошелева ос 
промышленность депар
таментыт хӯл алыщлан 
вāрмалит щирыл рӯпитан 
хум Аким Слепокуров 
потыртасг. Тн сосса мā
хум ёт акваг рӯпитг, тāн 
тланыл ёмщакв вāганн.

Людмила Алфёрова 
лāвыс, тāн мāнь нпак 
тāратасыт, ань сосса 
мирн манырсыр нтмил 
вāраве, тот пуссын хан
сым лы. Мāхум ты нпа
кыт тāнки мāгсыланыл 
лāкква-вуйласаныл. Тот 
ханищтахтын, пусмалтах
тын, йис мāт кол ӯнттын, 
ялпыӈ мāт ӯргалан ос мт 
сāвсыр вāрмалит урыл 

ёмщакв  хансым лы . 
Сосса мāхум маныр вāр
маль мāгыс государства 
пāлыл олныл нтуӈкве 
врмавет, тот с хасвес.

Ты сапрāнит Еремей 
Айпин тох лāвыс: 

«лын  ӯнлын  мāнь 
пāвлытт ос йис мāт лнэ 
сосса мāхум мāгыс сāв
нув рӯпитан мāт щпи
таӈкве ргыт. Тāн рӯпа
та кинсым мт мāн ул 
вос минасыт. Ань община 
пӯнсын мāгыс нтмил 
олн акваг миве. Тот мāнь
лат хтпат с вос рӯпи
тасыт. Мāк лын ӯнлын 
мāнь пāвлытт лнэ щ
мьят щāнь лāтыӈ лаль 
ты тотгыт. Тāнанылн ты 
сāвнув нтмил вāруӈкве 
ри». 

Тувыл депутат хум ос 
ты урыл потыртас. Окру
гув янытыл «Совет ста

рейшин» ос мāньлат 
мāхум организацият кā
сыӈ районт вāруӈкве 
ри . Сосса  мāхманув 
лнэ мāнанылт матыр 
вāрмалит ньщгыт ке, 
ты тланыл мӯсхалыг 
щпитан мāгыс, нтмил 
ввуӈкве тув ёхтуӈкве 
вос врмысыт. Ань «Совет 
старейшин» туп Ханты-
Мансийск ӯст лы. 

Тувыл ань хӯл алыщ
лан сāкконт манхурип 
йильпи тлат хасвсыт, 
ты сапрāнит Аким Сле
покуров сосса мāхумн 
хӯлтнэ лāтыӈ тотыс. 2026 
тāл сӯкыр тпос выл 
хталныл сосса мāхум 
йильпи вāрмаль щирыл 
хӯл алыщлаӈкве выл
тахтгыт. 

Хоты сосса  хтпат 
реестр нпакын хансым 
лгыт, тāн тнт заявка 
нпак тāл т хӯл алыщ
лаӈкве врмгыт. Госу
дарственный реестрын 
Госуслуга хосыт тāра 
хасхатуӈкве рви. Ётыл, 
хунь ювле нпак ёхты, 
нāн тувыл нх-лватаӈ
кве врмилын. Сосса мā
хумн ты нпак ос паспорт 
хӯл  ӯргалан  инспек
торн суссылтан мāгыс 

ёт тотыглаӈкве ри. Тāн 
уральтыяныл, нпакын 
мӯсхал щирыл щпитым 
ке лы, т хӯл пувуӈкве 
тāртавēн. 

Ты хосыт хӯл пувнэ 
хтпатын тāл сыс акв 
сосса лумхōласн хӯрум
сāт сāвит кила хӯл пу
вуӈкве рви. Тыгыл нас 
акв хтпа тāл сыс 33,6 
кила тыныӈ хӯл пувуӈкве 
врми. 

Хоты ханты, мāньщи 
ос рн хтпат реестр 
нпакн хасхатуӈкве ат 
āлымасыт, тāн пс щи
рыл департамент про
мышленности мāныл 
квота-нпак вуим алыщ
лаӈкве  врмгыт. Ты 
вāрмаль рнэ щирыл 
щпитан мāгыс 2028 тāл 
мус иӈ лаль тотуӈкве 
патаве. 

Сосса мāхум маныр 
тлат щсыт, ты сапрā
нит вāрмаляныл пуссын 
кӯщаитн потыртасаныл 
ос ты урыл заявление 
нпакыт хассыт. Кāсыӈ 
хтпа нтмилыл вāруӈ
кве лāввес.

Николай МЕРОВ

А. Ачимов потырты

Л. Алфёрова мхум акван-атыгласанэ

«Нйтыр Маа» музей 35 тлэ 
ты твлы 
Хльӯс район Кульпас пвылт «Нйтыр 

Маа» музей ты тл 35 тлэ твлы. 
Лӯпта тпос 26 хталт ты колт рӯпитан 
хтпат ялпыӈ хтал врыгласыт ос мӯй 
мхум ввыгласыт. Мхум тув Хльӯсныл, 
Тк пвылныл, Ягримныл, Хулюмсӯнтныл, 
Кимкъясӯйныл, Лпмусныл, Саранпвылныл 
ос Сургутныл ёхталасыт. 

«Нйтыр Маа» музейт  
тлы кол, туи кол, сӯмъях, 
ннь врнэ кӯр ос мт 
свсыр колыт ӯнттым 
лгыт. Ань Хльӯс район 
янытыл тамле музей кол 
туп Кульпас пвылт лы.

«Нйтыр Маа» музей 
1990 тл вртур тпос 30 
хталт врвес. Та порат 
тлы кол, туи кол, тлы 
пормас щнэ сӯмъях ос 
мт свсыр колыт ӯнтту
всыт. 

Ты музей вруӈкве 
мньщи н Анфиса Михай
ловна Хромова номыл
матас. Тнт тав Кульпас 
пвыл школат нврамыт 
ханищтан хтпаг рӯпи
тас ос мньщи пормасыт 
акван-атуӈкве патыс . 
влт школат музей-кол
нак щпитас, ётыл мх
манэ ёт ты колыт ӯнттыс. 
Музей 1991 тлт яныг 
таквс тпос 25 хтал
ныл рӯпитаӈкве вылтах

тас. Кӯщаиг тув Анфиса 
Михайловна паттувес. 
Музей «Нйтыр Маа» 
намыл Кульпас пвылт 
лнэ яныгпла мхум 
намаясаныл. 

Ты пора мус музейт 
св пс пормасыт акван-
атвсыт. Акв суссылтап 
рущ щирыл: «Материаль
ная и духовная культура 
Сосьвинских манси» 
намаим лы. Тот мньщи 
маснутыт, алыщлапыт, 
ны-сныт, сс хусапыт, 
тувыл кон ӯнлын колыт, 
ннь врнэ кӯр, суныт-
хпыт ос св мт порма
сыт суссылтавет.

Акв колнакт намыӈ-
суиӈ мньщи хум Птр 
Ефимович Шешкин выл
тыт суссылтап лы. Тот 
мщтыр хум йӣвныл ёр
гум пормасанэ, хуриянэ 
ксалаӈкве рви.

Акв суссылтап «Исто
рия развития Сосьвин

ской культбазы» намаим 
лы. 1933 тлт Хльӯс 
районт Кульпас «Куль
турный база» кол ӯнт
тувес, мньщи мхум нв
раманыл ловиньтаӈкве, 
хансуӈкве вос ханищта
вет, тув ввуӈкве патв
сыт. Ос акв колнакт хнт
лум мхум хурияныл, 
пормасаныл, пищманыл 
суссылтавет.

Музей кол кӯщай нг 
Светлана Николаевна 
Немкова рӯпиты. Ялпыӈ 
хтал лум порат тав 
мхум экскурсиян ввыг
ласанэ. Анфиса Михай
ловна Хромова музей 
вруӈкве хумус вылта
стэ, та урыл мӯй мхумн 
потыртас. 

Кульпас пвылт лнэ 

мир музей колн вти
хал ввыглавет, ман
хурип ялпыӈ хталыт, 
суссылтапыт, ханищта
пыт, ос мт пӯмащ вр
малит та колт врыглавет, 
та урыл пвлыӈ мхум 
тнки потыртасыт. 

Музей колт рӯпитан 
хтпат ялпыӈ хталыл 
«Югра лылып» Хльӯс 
район отделение кӯщай 
н Калерия Акрамовна 
Супрун, учёный н Любовь 
Васильевна Кашлатова, 
Кульпас школа кӯщай н 
Наталья Александровна 
Слепцова, «Совет вете
ранов» нампа пвлыӈ 
организация кӯщай ква 
Ольга Митрофановна 
Тимушева ос мт мхум 
янытлан лтыӈ лвсыт.  

Ягримныл, Тк ос Хль
ӯсныл ёхталам мӯй нк
вет ргыт ргысыт ос 
йӣквыт йӣквсыт.  

«Нйтыр Маа» колт 
рӯпитан хтпатын мн 
сымыӈ лтыӈ ктв ос 
пӯмащипа лтыӈ лвв. 
Тн яныг рӯпата вргыт – 
мньщи мир пс йис вр
маляныл нх-врмалтгыт.  

Хльӯс музейт рӯпитан 
н Марина Табун ктум 

потре мньщи лтӈыл 
Людмила ТЕТКИНА 

хансыстэ 

С.Н. Немкова потырты

Музейн ёхталам мньщи ос ханты нквет

Ксыӈ лумхлас сымын рнэ тла 
лаль тоты
Кос хоты мт ос хунь лумхлас 

самын патыс ос тувыл хт кпыл 
яныгмас, тав таквинтн рнэ тла вос 
хнтнув ос таве лаль вос тотнув. Тнт 
лумхлас ст ос щунь ньщи. Тамле номт 
Саранпвылт лнэ н Нина Дмитриевна 
Хатанзеева лвыс. Ань лупсатэ вылтыт 
мн тлы акван-хнтхатыгламмн порат 
потыртасмн. Тав таи лвыс:

– Ам Саранпвыл школа 
искусств колт рӯпитгум, 
тыт нврамыт ктыл хурит 
пслуӈкве ханищтыянум. 
Тыг свсыр яныт гири
щит-пыгрищит ёхталгыт. 
Ам тыт тнаныл туп к
тыл хурит пслын хтпаг 
мтуӈкве ат кос рталыя
нум, тн тыг ялантанныл 
сыс профессиональный 
хтпаг ханищтахтгыт 
ос ётыл аттестат-нпа
кыл мивет. Пуссын, вим, 
художникыг ат патгыт ос 
мн тнаныл номтыӈ ос 
мӯтраӈ хтпат луӈкве 
ханищтыянӯв.  

Хотьютыт ты наканыл 
лаль тотыяныл ке, мн 
сака щгтым лв. 

Тва гит-пыгыт мт 
хотты ӯсн минасыт, тот 
художественный ман 
архитектурный институт 
стлгыт ос рӯпитгыт. 
Тох Москват Владик 
Емельянов архитекторыг 
ханищтахтас ос тот хуль
тыс . Мтаныт Ханты-
Мансийскат Югорский 
университетн ман искус
ства колледжин лаль 
ханищтахтуӈкве вивет. 

– Нврамыт ты Саран
пвыл искусства школан 
каснэ юи-плт вивет ман 
ти?

– ти, нврам такви тыт 
ханищтахтуӈкве тахмаяс 
ке, тыг вос ёхты, мн тав 
ётэ рӯпитым лаль ном
сахтв тах. Матыр вруӈ

кве тахнэ ос хснэ нв
рам тра нӈки, тувыл 
тавн мӯстын тла такви 
мкыг лаль тотуӈкве 
врми. Мн туп рнэ то
рыг матыр-ти мк тлат 
тавн хӯлтыглв. 

Ам вглум, Японият ос 
Китай хн мгт ктыл 
хурит пслан тла сака 
рнэ врмалиг ловинь
таве. Тав математика уро
кыт щирыл аквта хольт 
номтыӈыг лы. Тнт нв
рамакве мнь тгыл рыг 
ос молях торгамтан хт
паг мты. Таи сль, мн 
палтув матрыг тох ти.

– Нвраманын тнки 
пслум хурияныл хотталь 
касуӈкве ктыглыяныл?

– Тн ти сака кса
щим хотталь мт мн 
ктыяныл, тн юн щня
нылн-щанылн ос тнки 
хотьют внэ хтпанылн 
суссылтыяныл. Тнт тн 
тра сгавет, тнанылн 
ёмас. Тванакт пвлувт 
свсыр суссылтапыт в
рыглавет, тув майлыяныл, 
мхумн тн сака мӯстгыт.

Мт ӯсн хотты касылын 
ктуӈкве с кос лвия
нӯв. Тох округ янытыл 
«Северная Фантазия» ман 
«Пасхальная радость» 
Россия янытыл щпитан 
касылыгт нвраманув 
касгыт. Тн пслум рӯ
патаныл тот сака мӯст
гыт ос нх-патгыт.

Тувыл мн школат ха

нищтанв коныпал нв
рамыт ёт ксыӈ таквсы 
нрн ялантв, рущ щи
рыл «пленэр» лваве. 
гирищит-пыгрищит тув 
акваг ксащим мингыт, 
тот мтэ сака нтнэ, лы
лыпе сыстам, тн тот 
тнки халанылт такем 
юрщхатым лгыт ос 
ёмщакв ӯщлахтгыт. 

Ты коныпал туи сун
тын «Мнь Ӯскве» ӯщ
лахтын мн тотыглыя
нӯв. нумн тот с сака 
мӯсты, хоты мт ань нн 
иӈ вщиньтэгн, мнь 
гирищит пуссын матыр 
нсхатым акв мт ӯн
лантгыт, пыгрищит ма
тыр щаквщгыт. Ты мус 
мньщи лтыӈ ос пс 
накыт осн-паттыяныл . 
Ам млты тот лнэм сыс 
«Ам омам лтыӈ» проект 
ёт рӯпитасум, мньщи 
лтӈыт ханищтан мгыс 
мнь хурит пслысум. 
Ксыӈъмт тувыл юв ёх
тынв порат сым лмтув 
тот хульты.

– Нина Дмитриевна, 
наӈки нвраманын урыл 
акв-кит лтыӈ с лвен.

– Мн Герман Семёно
вич Хатанзеев йкамн
тыл хӯрум нврам нь
щимн. Тн с школа 
искусстват ман юн ма
тыр-ти тлан ханищ
тахтгыт. Ульяна мнь 
гимн ос котиль пыгмн 
ктыл пслуӈкве хсг. 
Пыгмн рктыл ёмщакв 
пощги, керамикал рӯпи
таӈкве с ксащи. Яныг 
пыгмн Алёша Ханты-
Мансийскат искусства 
школат академический 
вокал ханищты. Тавн 
тамле профессиян щпи
тахтуӈкве Дмитрий Геор
гиевич Агеев ащйкатн 
ос Александр Перовын 
ӈквпыген нтвес. Ань 
мньнув пыгум ос гим 
хоты профессиян пат
хатг, ат вглумн, тнки 
лщал номсахтым матыр 
приг, мн ос тнатн 
акваг нтыягмн. 

Тамара МЕРОВА  

Н.Д. Хатанзеева

Кминьт ёнгынутыт свсыр 
лтӈыл потыртгыт
Свсыр лтӈыт ханищтан мгсыл 

нврамыт ёнгасым пӯмщалавет. Ты 
кастыл ань тамле ёнгынутыт вравет - тн 
тӣвранылт потыртан хусапсов ньщгыт, 
таве понюмтан порат ёнгынут ргалтахты 
манос потыртаӈкве паты. 

Акв тамле ёнгынутыт 
Лена Данилова, Саран
пвылт лнэ ги, вруӈ
кве патыс. Тав 8 класссыт 
ханищтахты. Ёнгынутыт 
урыл Лена тох лвыс:

– Млты «Мнь Ӯсквет» 
акв сменат мн щнь 
лтӈыт лаль тотнэ урыл 
потыртасӯв, хумус нв
рамыт с пӯмщалаӈкве 
рōви. Аня Вьюткина по
тыртан кминьт ёнгы
нутыт урыл номылматас. 
Тувыл ам ёнгынутыт са
гуӈкве лвхатсум. Юв ёх
тумумт омамн потырта
сум, тав стапыл сагуӈкве 
хсы, нум ōс ханищ
таӈкве патыстэ. Ам св
сыр оспа стапыт ёвтсум. 
Тох мн ёнгынутыт са
гуӈкве та патсумн. 

– Наӈ спицал манос 
вӈкрипыл саггын?

– Омам вӈкрипыл 
хсы, ам спицал сагсум, 
тувыл вӈкрипыл ханищ
тавсум. Тамле ёнгынутыт 
тӣвраныл кминьт утыл 

тохриянмн ос потыртан 
хусапсов пиннэ мгсыл 
сыст ас хультуптымн. 
Хунь хотты мйт манос 
потыр хусапсовн ханс
гум, та тӣврын нарумты
лум ос лап-нтылум.

– Манхурип ёнгынутыт 
нн омантыл сагсн?

– Мн охсар, свыр, 
мп, хӯрум кати, мӈквла, 
мварп ос мпорс сагсу
мн. Мн ты ёнгынутыт 
свсыр лтӈыл потырта
нэг врсанӯв. Ольга Анд
реевна Ванюта потре 
саран лтӈыл хансыслӯв. 
Мньщи лтӈыл Светла
на Савельевна Мерова 
потыртас. Аня Вьюткина 
тятнтыл Александр 
Васильевич ёт мньщи 
лтӈыл мйт хассг. 

Тва ёнгынутыт ам анг
лийский ос рущ лтӈыл 
врсанум, тот Лев Толстой 
«Царь и рубашка» мйт 
ловиньтасум . Мньщи 
лтӈыл щёпыр ос хрт
хан урыл мйт хассӯв. 

«Наша Таня громко пла
чет» А. Барто стихотво
рение хӯрум лтӈыл – 
мньщи, саран ос рущ 
лтӈыл хӯрум катит палт 
хансыслӯв. 

– Ты ёнгынутанын ёт 
хоталь ялсын? Хоты нв
рамытын суссылтасанн?

– Мн Любовь Павлов
на Стаканова ёт мнь 
нврамыт колн ялсумн, 
тот ёнгынут ёт тн ёнга
сасыт, мн потыртасмн. 
влт хотты ёнгынут к
тын выгмн ос потыртан 
утэ понюмтылмн, тувыл 
тнаныл титыглыянмн, 
хоты лтӈыл тав потырты. 
Тн английский, саран 
лтӈыг тра хащсаныл ос 

мньщи лтыӈ аты тор
гамтасаныл, аты хащса
ныл хоты мир лтыӈ. Тыи 
ман мгсылув сака сль 
лыс, нврамыт мньщи 
лтыӈ юн аты хӯлыглгыт, 
нмхотьют ат потырты. 

– с лаль маныр в
руӈкве номсэгн?

– Ань иӈ св гит тыт 
«Мнь Ӯсквет» сагуӈкве 
вуйхатасыт, ксыӈ хотты 
ӯйхул саги. Св ёнгыну
танув ёт мн тах с хотты 
пвлытын ялуӈкве ном
св, мт нврамыт потыр
тан ёнгынутыт ёт с вос 
ёнгасгыт. 

– Лена, стап ос св
сыр рнэ утыт ёвтуӈкве 
хотьютын олныл май
всын?

– Ам стап ос потыр
тан хусапсовыт ёвтнэ мг
сыл Любовь Павловнан 
олныл майвсум. Мн ты 
тла проектыг хансыслӯв, 
ос ань лаль пӯмыщ ён
гынутыт ты врв. 

Ты кркам ос номтыӈ 
гиквен мн пустгыл 
лнэ лтыӈ лвв! Нвра
мытын рнэ рӯпата в
руӈкве р вос ньщи ос 
мт гирищит тох сагуӈ
кве вос ханищтыянэ. 

Галина КОНДИНА 

Мньщи колт гит ос нт сагēгыт

Аня Тихонова сагиЛена Данилова котильт ӯнлы

  Султум
     Искорка

Акваг кӯньгим вос 
лгыт

Ханты-Мансийск ӯст «Кӯньгил» нампа нв
рам ӯрнэ колт Виктория Билоус рӯпиты. Тав 
тот гирищит-пыгрищит ёт ргыт ханищты ос 
свсыр ялпыӈ хталыт кастыл аквъёт матыр 
ёнгил щпитгыт. 

Пусть дети всегда 
улыбаются

В Ханты-Мансийске в детском саду №18 
«Улыбка» работает музыкальный руководитель 
Виктория Билоус. Она знакомит ребят с народ
ной культурой – на занятиях традиционный 
фольклор занимает важное место. 

Тувыл та рӯпитан ко
ланылт ханты ос мньщи 
мхум лупсаныл выл
тыт матыр внэ мгыс 
акв колнаканыл музей 
хольт врманыл. Тот мнь 
рнкол  тӯщтыма, хӯл 
алыщлан ос враян хтпа 
пормасыт, маснутыт сус
сылтавет. Пслым хурит 
хосыт ты пормасыт, хӯ
лыт манос пилыт наманыл 
сосса мхум щнь лтӈыл 
суиӈыг лвавет.

Тынакт нум тув в
виньтлсаныл ос ам нв
рамытн «Ханты ясанг» ос 
«Лӯим срипос» газетаг 
урыл потыртасум. Тот ам 
таквсы школан миннэ 
гирищит-пыгрищит ёт 
вйхатасум. Тнанылн 
ты газетаг суссылтасагум 
ос ты тлт выл тратым 

номерыт мньщи лтӈыл 
тпосыт наманыл урыл 
потыртасум. Ань туи 
лнэ порат сосса мхум 
врн ялантгыт ос пил 
втгыт. Ам мньщи лт
ӈыл хумус пилыт лвавет, 
таи потыртасум ос «Пил 
втнэ гит» рыг ргысум. 

Тувыл «Ханты ясанг» 
юи-выл тратым газетат 
ощмарыӈ охсар урыл акв 
мōйт хнтсум. Та мйт 
рущ лтӈыл толмащлым 
ловиньтаслум, нврамытн 
тыи с сака пӯмыщ лыс. 
Ты мйт Мегион ӯст лнэ 
ги Анастасия Кирейчева 
мнавн ктыстэ. 

Ань та нврамыт лв
сыт, тн с номсахтгыт 
тах, матыр хансгыт ке,  
мнавн ктгыт. Тох мнки 
халувт лаль вйхатв.  

Интересно, что один из 
кабинетов посвящен ко
ренным народам ханты 
и манси. Здесь как в не
большом музее, в углу 
установлен макет чума, 
далее представлен ин
терьер быта и среды 
рыбаков и охотников, 
традиционная одежда. 
На деревянных или бу
мажных картинках изо
бражены разные рыбы 
и ягоды, их названия 
дети могут услышать на 
хантыйском и мансийском 
языках.  

Недавно я познакоми
ла ребятишек с газетами 
«Ханты ясанг» и «Луима 
сэрипос». Будущим пер
воклашкам я показала 
мансийский календарь 
и озвучила месяцы. По

скольку летняя пора – 
время сбора лесных 
ягод. Я назвала их на 
мансийском языке и 
спела песню о девушках, 
собирающих ягоды. 

В газете «Ханты ясанг» 
я нашла интересную 
сказку о хитрой лисе. На 
сайте редакции она была 
также переведена на рус
ский язык и дети с удо
вольствием послушали 
её. Эту сказку в редак
цию отправила Анастасия 
Кирейчева из Мегиона. 

Дети заинтересовались 
тем, что можно самим 
сочинить сказку для пуб
ликации в наших издани
ях с переводом на родные 
языки. Значит наше зна
комство продолжится. 

Тамара МЕРОВА

Т. Мерова газета суссылты

Лильпи номтыт висыт
Ханты-Мансийск ӯст ат хтал нврамыт м-

вит ёт ёмщакв луӈкве ханищтавсыт. Тн 
вӈкве патсыт, хумус пс порат мхумыт врт 
лсыт. Тувыл пс йис пормасыт вруӈкве ха
нищтахтасыт. Нврамыт тх лвсыт:

Архип Огородник, 11 
тл

– «Тксар  мхум» 
нампа нврамыт ӯщлах
тын мн выл щёс ёхты
сум, ам щнюмн тыг хас
всум. Ханты-Мансийск 
ӯст лнэ школат хтыт 
классын внтлысум. нум 
тыт ӯщлахтуӈкве ёмас 
лыс, лильпи номт висум. 
Мн врт луӈкве ханищ
тавесӯв. Ам вӈкве пат
сум, хумус щранка тл 
рви уля пламтаӈкве. 

Тувыл  ссныл вит 
ны  вруӈкве  ёмас 
лыс, тот вит пйтуӈкве 
рви. Квлыг лӈх сака 
пӯмащиг лыс. Ам м-
вит сунсуӈкве руптгум, 
тувыл ты м сака нтнэг 
ксаласлум. Ос гит-пы
гыт ёт румалахтасум, т
наныл сртын ат вса
нум. Мтыт тлт тыг с 
ёхтгум. 

Узнали много нового
В Ханты-Мансийске прошла первая в этом 

году смена летней интерактивной программы 
«Таксар махум - Крепкие люди». Дети поде
лились впечатлениями от посещения смены: 

Дима Слободсков, 9 тл
– Ам ты ӯщлахтын мн 

выл щёс юртум ёт ёхты
сум. Сака пӯмащиг щй 
аюӈкве ос квлыг паркыт 
карыс мт ххталахтуӈ
кве ксаласум. 

Тувыл нврамыт ха
нищтан хтпат ёт ёнга
саӈкве мӯстыс. Мн пал
тув ос мньлат лккарыг 
ёхталасг. Тн лвсыг, 
хумус выл нтмил в
руӈкве ри. 

Архип Огородник, 11 
лет.

– Я в лагере «Таксар 
махум» впервые, меня 
сюда записала мама. 
Раньше я даже не знал, 
что есть такие места, где 
учат выживать в лесу.  

За эти дни узнал много 
нового. Например, как до
бывать огонь без спичек 
и как из бересты делать 
чашку, в которой можно 
кипятить воду. 

Мне здесь понрави
лись экскурсии по Верё
вочному парку и по 
охотничьим ловушкам. 
Я люблю наблюдать за 
природой, и этот лагерь 
запомнился своей кра
сотой. Ещё подружился 
со многими ребятами, 
которых раньше не знал. 
Очень хочу побывать 
здесь снова. 

Архип Огородник

Миша Кудряков, 11 тл
– Ам хтыт классын 

внтлысум. Ты ӯщлахтын 
мт выл щёс лгум. 
Тыт тхӯлнэ кол вруӈкве 
ханищтахтасум. 

Тувыл квлыг лӈх 
хосыт мыгтаӈкве ёмас 
лыс. Тыт св хащтл 
нврамыт ёт вйхатсум, 
ос тн ётаныл юрщхатсум. 

Миша Кудряков

Дима Слободсков

Дима Слободсков, 9 лет
– Я в лагере впервые, 

меня пригласил мой друг. 
Мне понравилось, что мы 
ходили в Верёвочный 
парк и пили чай вместе 
с ребятами. Я узнал, как 
раньше делали охотни
чьи ловушки. 

К нам приходили 
волонтёры-медики, они 
рассказывали, как ока
зывать первую помощь. 
Ещё мне запомнились 
игры со студентами.

Миша Кудряков, 11 лет
– Я перешёл в 6 класс, 

в лагере впервые. Мне 
больше всего запомни
лось, как мы собирали 
палатки и ходили в 
Верёвочный парк. 

Здесь много незнако
мых ребят, с которыми я 
подружился.

Алёна Харченко, 11 тл
– Ам Ханты-Мансийск 

ӯст лгум, сӯкыр тпос 
порат хтыт классыт ха
нищтахтуӈкве патгум. 
«Тксар мхум» нампа 
ӯщлахтын мн хӯрмит 
щёс ёхталгум. нумн 
тыт луӈкве сака пӯмащ, 
«Трум Маа» музейт рӯ
питан хтпат ксыӈ хтал 
мн мгсылув свсыр ха
нищтапыт врыгласыт. 

Ты ӯщ лахтын мт 
мн свсыр рнэ тлан 
ханищтавесӯв. лпыл 
тыг ёхтв, матыр врв, 
ёнгасв, тувыл хтыл юв 
минв. Ат хтал сыс ращ 
плтуӈкве, тхӯлнэ кол 
вруӈкве, хӯнтхӯргын 
рнэ пормасыт пинуӈкве 
ханищтавесӯв. 

Тувыл ам вӈкве пат
сум, хумус врт луӈ
кве ри, лӈх хумус кин
суӈкве. Ос хумус сосса 
мхумыт пс порат л
сыт. Квлгыӈ лӈх хосыт 
мыгтаӈкве пӯмащ лыс. 
Тыт нврамыт мощ вга
нум, то нврамаквет выл 
щёс ёхтысыт. Мн пуссын 
вйхатсӯв ос юрщхатсӯв.

Тимур Богордаев, 10 тл
– Ханты-Мансийск ӯст 

лгум, ань 5 классын 
внтлысум. Мощртын 
ам тах намхталум мты. 
Мōлты тāл тыт с ōлсум. 
нумн тыг ялантаӈкве 
сака мӯсты, таимгыс ки
тыт щёс ёхтысум. Щ
нюмн лвсум, тав нум 
тыг с вос хансытэ. Тувыл 
тыг та ёхтысум. 

Ам номсгум, ты ха
нищтап – сака рнэ тла. 
Хтпат ханищтгыт, хумус 
врт луӈкве ри. Тн 
щранка тл ращ пл
туӈкв, врт хот ке тып
сын, лӈх ювле кинсуӈкве 
вӈкве патгыт. 

нумн квлыг лӈх ка
рыс мт ххталахтуӈкве 
ёмас лыс. Тувыл мӯстыс 
нврамыт ханищтан хт
пат ёт ёнгасаӈкве. Тн 
ксыӈ хтал свсыр ён
гилыт врыгласыт. Тыт 
св юрт хтпат хнтсум. 
Мн акваг ёнгасасӯв, 
хйтыгтасӯв. 

Тувыл ат хтал сыс пус
сын халанувт юртыӈыщ 
лсув. Ам ёмас рнэ т
латн ханищтавēсум.  

Алёна Харченко, 11 лет 
– Я пришла в лагерь 

«Таксар махум» уже в 
третий раз. Мне нравится, 
что здесь учат выживать 
в лесу. Осенью начнётся 
учебный год, я пойду в 6 
класс. 

Сотрудники музея 
«Торум Маа» подготови
ли для нас интересную 
программу.

Каждый день мы узна
вали что-то новое. Лагерь 
работал до обеда: мы 
приходили утром, а ухо
дили днём с новыми 
знаниями и впечатлени
ями.

За эти дни я успела 
подружиться с ребятами, 
которые  пришли сюда 
в первый раз, а так со 
многими была знакома. 
Мне запомнилось, как 
мы собирали рюкзак для 
похода, строили времен
ное жилище. 

Также понравилось 
посещение Верёвочного 
парка. Этот лагерь очень 
интересный, обязательно 
сюда вернусь.

Тимур Богордаев, 10 лет
– Мне скоро исполнит

ся 11 лет, я перешёл в 
5 класс. В лагере я уже 
второй раз. В прошлом 
году мне так понрави
лось, что я сам попро
сил маму записать меня 
снова. По национально
сти я ханты, и мне осо
бенно интересно узнавать 
о культуре моего народа.

К нам приходили сту
денты, мы с ними каж
дый день и грали  в 
новые игры. Я считаю, 
что этот лагерь очень 
полезный. Здесь учат 
важным вещам – как 
добыть огонь подручны
ми средствами, как не 
паниковать в сложной 
ситуации.

Ещё мне очень понра
вился Верёвочный парк. 
Мы там перебирались 
через препятствия. 

В лагере «Таксар ма
хум» у меня появились 
новые друзья. Я освоил 
для себя много новых 
навыков. Очень хочу 
вернуться сюда ещё раз!

Галина ДУНАЕВА

Алёна Харченко Тимур Богордаев

Ам мньщи лтыӈ ханищтгум

Изучаю мансийский язык

Ханты-Мансийск ӯст мньщи лтӈыл потыртан гирищ лы, 
наме Мирослава Албина. Лӯпта тпост тав 6 тлэ твлыс. Оматэ 
наме Оксана, тятэ Алексей, анкватэ Марина Константиновна, 
ащйкатэ Сергей Романович. Мирослава тох потыртас:

Мирослава Албина живёт в Ханты-Мансийске, в июне ей 
исполнилось 6 лет. Маму зовут Оксана, папу – Алексей, бабушку 
и дедушку по маминой линии зовут Марина Константиновна и 
Сергей Романович. Мирослава рассказала о своих увлечениях.

– Паща лн! Ам Ханты-Мансийск 
нампа нтнэ ӯсыт лгум. Садикум 
лваве «Брусничка», тув ялантгум. 
Тот сака ёмас хтпат рӯпитгыт, 
мнав свсыр тлан ханищтыяныл, 
нтыяныл. Мн аквъёт ктыл хурит 
пслв, ялпыӈ хталыт кастыл 
концерт щпитв. Юртгиянум ёт 
кукланув мгыс кубикытыл яныг 
ӯсыт ӯнтталв. Тувыл ос тамле ён
гил ньщв – нтылтахтын кол
нак, рущ щирыл «Салон красоты» 
лваве. Мт кружокыт с матыр-
ти врв, английский лтыӈ ха
нищтв.

Юн ос мньщи лтыӈ ханищт
гум. Омам ос анквам мньщи 
лтӈыл потыртг. Ам тнатн тор
гамтыягум, св лтыӈ вгум, с 

мощ потыртгум. Мн культурав 
сака пӯмыщ, мньщи мхум пс 
йис ёнгилыт вруӈкве хсгыт, 
свсыр канит ос маснут нтгыт.

Ам ргуӈкве сака руптгум. 
Ищхӣпыӈ мт Likee нампа лпс 
врсум, рганум тот суссылтыянум. 
Свсыр сснёлыт масаплгум, 
тамле хуриянум с тув ктыянум. 

Туи омам ос анквам ёт щрщ 
втан Сочи ӯсн ӯщлахтуӈкве 
ялантв. Ты сака ёмас, рēгыӈ 
мкве! Тот мн пувлв, хт-ти 
яласв, типлаг йӣквв, концер
тыт сунсв. Ханты-Мансийск ӯст 
с св пӯмыщ тлат лыглгыт, 
свсыр сыпыт щнэ аквапарк 
лы, тот ам щгтым ёнгасгум, 
тахсгум, пувлуӈкве ханищтах
тгум. 

Мирославан мн св ёмас, 
сымыӈ лтыӈ лвв! Туи ёмащакв 
вос ӯщлахты, пустгыл вос хй
тыгты, яныгми!  

– Здравствуйте! Я живу в кра
сивом городе Ханты-Мансийске. 
Посещаю детский сад «Бруснич
ка». Наши воспитатели настоящие 
волшебники, они помогают нам 
во всём: гуляют с нами, рисуют, 
вместе мы готовим праздничные 
выступления. А ещё с подругами 
мы строим для кукол целые го
рода из кубиков. Наше любимое 
развлечение — игра в «Салон 
красоты». В саду я также зани
маюсь на дополнительных круж
ках: логоритмикой и английским 
языком.

Дома я учу мансийский язык. 
Для меня это не просто урок, а 
живая речь моей мамы и бабушки. 

Я их понимаю и уже знаю много 
слов, с радостью пополняю сло
варный запас. 

У меня есть настольные игры, 
пазлы, создаю украшения своими 
руками. Но главная моя страсть 
— музыка. Я обожаю петь. Веду 
страницу в Likee, где выклады
ваю свои музыкальные видео с 
забавными масками. 

Летний отдых наша семья тра
диционно проводит на Чёрном 
море, и моя любовь — это город 
Сочи. Там мы купались, путеше
ствовали, отдыхали . Мечтаю 
вернуться туда снова. В Ханты-
Мансийске есть прекрасный 
аквапарк с горками, где я играю, 

катаюсь, учусь плавать. 
Мирославе мы желаем яркого и 

незабываемого лета, наполнен
ного радостью и новыми откры
тиями!               

Светлана РОМБАНДЕЕВА

Мирослава Албина

  НВРАМЫТ  МГЫС  

  Султум      Искорка

«Лӯим срипос» нпакув вос вве
Ксыӈ туи нврамыт ӯщлахтын  мн «Мнь 

Ӯсквен» ялантв ос мньщи лтӈыл хаснэ 
нпакув урыл потыртв. Мнти врнэ рӯпатав 
тнанылн суссылтылӯв, хоталь ялантв, хотьют 
ёт хнтхатыглв, хумус лххалыт атв. Ты вр
малюв «Юный корреспондент» намтыслӯв. 

Рассказываем о газете «Луима сэрипос»
Каждое лето мы посещаем детское стой

бище «Мань Ускве», которое находится в 
Берёзовском районе в деревне Ясунт. По 
проекту «Юный корреспондент» мы знакомим 
ребят с нашими национальными изданиями. 
Рассказываем о том, как собираем материал 
в командировках, откуда появляются новости 
и как рождаются новые страницы газет.

Ань выл смена лӯпта 
тпост лум порат ам 
«Лӯим срипос» газетав 
ёт вислум ос врнэ урыл 
нврамыт пӯмщаласанум. 
Пуссын аквъёт атпанах
тем нврам тот аквторыг 
ӯщлахты, тнаныл лкква-
уртыянӯв ос ханищтан 
хтпатын группа щирыл 
вивет. 

Ам палтум ёхталам нв
рамыт газетал мыганум, 
тн сунсыглыяныл, внэ 
хтпаныл манос рӯтаныл 
ксалгыт, хот-щгтгыт, 

тнанылн хӯнтлуӈкве тра 
пӯмщиг мты. Нврамыт 
халт акв пыгрищакве 
Монин Герасим газетат 
пуссын та сунсыглыянэ, 
лвыс: «Тыт хт ам пам 
урыл хансым лы, таве 
тинсылум». 

Ам тавн нпак номере 
лвсум, тав хнтыстэ ос 
татем ёмщакв сунсыгла
стэ, рӯтанэ ксалас, ксыӈ 
рӯтэ наме лвыстэ. Ам 
пыгын лвсум, тот патэ 
нрт слыт ёт яласаме 
урыл потырты, хумус с

лыт ӯрсыт, нрт рӯпита
сыт. Пыгкве нупыл сунс
гум, тав номтэ татем ёмас, 
мт пыгрищитын патэ-
щащкватэ хури ёрыӈыщ 
суссылтытэ. 

Тамле нврамыт кса
лым сымын щгты, т
нанылн газетав рнтэ, 

сакати нас сунсыглыя
ныл, ловиньтаӈкве ат т
пыл хсгыт. Ос «Мнь 
Ӯсквет» лнныл сыс 
мньщи лтыӈ ханищт
гыт, тва лтӈыт вӈкве 
патыяныл ос пащалах
туӈкве, с ёмас ӯлум в
руӈкве хсгыт, таи ёмас. 

На первую смену, ко
торая называется Твор
ческая, я взяла новые 
номера газет «Луима 
сэрипос» и «Ханты ясанг». 
Ребята с интересом лис
тали страницы наших 
изданий, рассматривали 
фотографии, изучали 
н е з н а к о м ы е  з н а к и 
мансийского и хантый
ского алфавитов. Один из 
мальчиков, Монин Гера
сим, что-то увлечённо 
искал в каждой газете. 
На мой вопрос, что он 

ищет, мальчик ответил: 
«Где-то тут написано про 
моего дедушку». Я наз
вала номер газеты, он 
открыл нужные страницы 
и увидел интервью со 
своим дедом — Мониным 
Александром Иванови
чем. Там были фотогра
фии бабушки с дедушкой 
и всех родственников 
из деревни Кимкьясуй. 
Герасим назвал всех 
родных по именам, с 
гордостью разглядывал 
снимки, показывал их 

другим ребятам и пытался 
читать на родном языке. 

Видя заинтересован
ные лица детей, мы 
продолжаем работать 
с новыми идеями и 
п и с а т ь и н те р ес н ы е 
материалы для наших 
читателей. Отрадно, что 
ребята интересуются 
своими корнями, хотят 

изучать родной язык – 
язык своих предков. За 
время, проведённое в 
«Мань Ускве», дети учат 
мансийский язык, запо
минают много слов и 
выражений, умеют здо
роваться и прощаться на 
родном языке. И, наверное, 
родители этим довольны.

Галина КОНДИНА

Г. Кондина мньщи нврамыт ёт

Мньхпыл товсыт
Млты Ханты-Мансийск ӯст мньхпыл 

каснэ врмаль лыс. Тув св мныл 
мӯй хтпат ёхталасыт. Тувыл мньхпыл 
товсыт, халанылт кассыт. Пс тгыл хунь 
туи пора мты, враим ос хӯл алыщлым 
мхумыт мньхпыл товсыт. Каснэ хтпат 
китыгласанум, тн тох потыртасыт:

Эдуард Иуси Нижне
вартовский районныл 
Варьёган пвылныл ёх
талас. Хум хтпат халт 
Николай Сухих ёт мнь
хпыл аквъёт товсг, ту
выл тн выл места ви
сг. Хум тох потыртас:

– Мн командав «Або
ригены Югры»  нам 
ньщи, аквъёт китхуй
плов хтпа мты. Тамле 
врмалит ам св тл 
касгум. Тыт рви нвра
мыт ксалаӈкве, хумус 
тн товгыт. Мньхпыл 
каснэ  врмаль акваг 
суиӈыг ос мт хурипаг 
мты. Млты мньхпыт 
нōх-ллим товсыт, хунь 
хотьют витн ат рагаты –
нх-паты. 

Тувыл  ань пуссын 
аквъёт товгыт. Тыт св 
кркам, р мхум кса
лаӈкве врмегн. Ты 
коныпал св рӯтыг лнэ 
мхум ёт хнтхатыгл
гын. Пуссын свсыр мт 
– Сургут ӯст, Лянтор ӯст, 
Русскинская пвылт л

гыт. нумн щар ёмас 
рӯтыг лнэ хтпат халт 
касуӈкв. Тн пуссын то
вуӈкве хсгыт, тувыл 
таи сака ёмас вӈкве. 
Тамле врмалит акваг 
вос лгыт, хтпат ка
суӈкв вос ксащгыт. 

Надежда Мустафаева 
Варьёган  пвылныл 
Нижневартовский рай
онныл ёхталас. Тав тох 
лвыс:

– Ам тамле врмалит 
выл щёс касгум. Ср
тын  пилыщмаӈ лыс, 
тыг св тксар мхумыт 
ёхтысыт. Мн командав 
«Аборигены Югры» нам 
ньщи, тыт св пвлыт
ныл хащтл мхумыт к
саласум. Тувыл таи мощ 
трвитыӈ лыс. Пуссын 
аквъёт китхуйплов хтпа 

Аган, Варьёган ос мт 
пвлытныл акван-атха
тыгласӯв. Ётыл мн хала
нувт вйхатсӯв ос юрщ
хатсӯв. 

Нт халт 18-25 тл 
хтпат ёт кассум . Ам 
кит касылт мньхпыл 
товсум – мньхпыт ос 
акв н хтпа ёт ӯнлысум, 
мн аквъёт товсумн, ту
выл амки личный зачёт 
мгыс товсум. Тамле ка
сыл сака пӯмащиг кса
ласлум, мтыт тл тах с 
ёхтгум!

Бурак Турция мныл 
лы, ань Москва ӯст 
ханищтахты. Мōт хōн 
мныл ёхталам хōтпа 
тащир лвыс:

– Ам Турцияныл ёх
тысум, ань Москва ӯст 
спорт университетыт 
аспирантурат выл кур
сыт тренерыг ханищтах
тгум. Мньтгыл спорт 
руптгум, хоккей касылт 
акваг хйтыгтгум. 

Ханты-Мансийск ӯсн 
м  н ьх  п ы л  к а су ӈ к в 
нилыт щёс ёхтысум. Тыг 
мн, мт хн мт лнэ 
мӯй  хтпат, ввавв, 
тувыл мнки мнанув 
суссылтыянӯв . Тамле 
касылт касуӈкв ам сака 
ксащгум. 

Галина ДУНАЕВА

Эдуард Иуси

Надежда Мустафаева

Бурак

Ань сосса мāхманув 
вāтихал тāнки рӯтаныл 
кинсуӈкве ос акван-атуӈ
кве патсаныл . Музейт 
рӯпитан мāхум нёлолов
хуйплов тāл сыс ань вāт 
нупыл атыт тамле суссыл
тап ты вāрсыт. 

Млал «Трум Маа» 
музейт научный рӯпата 
вāрнэ ханты нг Раиса 
Решетникова ос Анаста
сия Брусницина – Лозя
мовыт рӯт мāхум кинсым 
ос тāн уранылт потрыт 
акван-атым сāв мāнь пāв
лытын ялсг. Тнт тн 
Лозямовыт рӯт мāхумныл 
хорамыӈ супыт, хурит ос 
пс пормасыт музей мā
гыс тотсг. 

Музейт рӯпитан хт
пат лāвнныл щирыл, 
ань тыхтал мус Лозямов 
рӯтыт сāт тованыл хан
сым лгыт. Ты мāхум 
тāнки рӯт тованыл Миха
ил Николаевич Лозямов 
пāсныл вылтасаныл. Ты 
ханты йка нйтыг лыс. 

Нāнки рӯтанын кинсн
Ювле хультум тпост Ханты-Мансийск 

ӯст «Трум Маа» музейт Лозямовыт 
рӯт мāхум суссылтап щпитāлсыт. Ты 
суссылтапаныл рущ щирыл «Род Лозямовых 
с реки Лямин» намаясаныл. Лозямовыт 
рӯтаныл хотыл вылтахтас ос ань хт лгыт, 
тāнаныл пуссын акван-хассаныл. 

Тав Сагыӈ Михаил лāвыг
лавес. Хум лме палы
тыл āтанэ щар ат хӯра
тāлсанэ, сагаге холаме 
мус акваг щсаге. 

Михаил Николаевич 
хйхатнэ хтпаг лыс. 
Тав 1872 тāлт Тобольский 
губерният, Хāльӯс уездыт, 
Касум мāт самын патыс. 
Тав яныгсāт аквхуйплов 
тāл лыс. Ты ханты хум 
округув янытыл Āс мā
хумн ёмщакв вāйвес . 
Ювле хультум нотыт 1930 
тāлыт вылтахтам порат 
Касум мāт ханты мāхум 
восстанияныл лыс. Та 
порат тāн  Советский 
власть ёт воритотуӈкве 
патсыт. Тнт сāв сосса 
мāхум порславсыт. Ты 
паттат Михаил Николае
вич щмьятэ ёт пāвыл 
хультуптастэ, Лямин  
хосыт алгаль минас. Тот 
 вāтат ёмас мā хнтыс 
ос щмьяӈ тāгыл тув л
мыгтас. 

Михаил Николаевич 

Лозямов кватэ Татьяна 
Афанасьевна Вандымова 
ёт онтолов нврам ян
малтасг: нёлолов пыг, 
акв āги. кваг-йкаг хӯ
рум стыра сāвиткем сāлы 
щсг. Лозямовыт рӯтыт 
пс йис тāгыл сāлы ӯрнэ, 
враян ос хӯл алыщлан 
хтпат лсыт. Мир тāн 
ураныл туп ёмас лāтыӈ 
лāвыгласыт. 

Ань суссылтап колт 
тāн ōвылтыт сāв ёмас 
тлат урыл потыртавес. 
Лозямовыт сосса мир пс 
йис лнэ-хӯлнэ вāрма
лит ань тыг мус пуссын 
ёмщакв вāганыл. Тāн «Ӯй 
йӣкв» ялпыӈ ргыт акваг 
лаль тотыяныл. Тва хум 
хтпат нарсъюхыл сāӈк
вылтаӈкве хāсгыт. Ты 
мāхум нарсъюхыт тāнки 
мāщтырлгыт. Ты коны
пал йӣвхāпыт, суныт, тӯ
пыт, враян ос хӯл алыщ
лан  пормасыт тāнки 
вāргыт. 

кват с пс тāгыл 

туи ос тлы хорамыӈ 
маснутыт ос лāгыл мас
нутыт нтгыт. Сāсныл 
сāвсыр āны-сāныт вāр
гыт. Кāтыл вāрнэ порма
саныл мт хтпатн тāра 
вос ханьщувсыт, тāнки 
рӯтаныл щнэ хорамыл 
нтыяныл. 

Ань Лозямовыт рӯтыт 
палт пс йис мйтыт ак
ван-атнэ ос нпакн хаснэ 
н Софья Семёновна 
Успенская, Россия янытыл 
мāщтыр нам щнэ кит 
нг Галина Сергеевна 
Молданова ос Надежда 
Алексеевна Гришкина 
лгыт. 

«Трум Маа» музейт 
рӯпитан мāхум сака ёмас 
вāрмаль вāргыт. Тāн ты 
тлат мирн суссылтгыт 
ос ты урыл потыртгыт. 
Ты хосыт ань сāв хтпат 
тāнки рӯтаныл кинсуӈкве 
патсыт.

Николай МЕРОВ

Рӯтаныл акв нпакын хасвēсыт Мӯйлуӈкве ёхталам мхум

йттур тпос лов хталт Ханты-
Мансийск ӯст мāнь нврамыт 

ханищтахтын колн Владимир Михайлович 
Куриков ёхталас. Ань та колт «Судьба 
человека в истории народа» нампа проект 
лаль тотаве. Ты хосыт яныгпāла хтпат тāнки 
лупсаныл урыл нврамытын потыртаӈкве 
тув ввиньтāлавет. Хум хоты мāт яныгмас, хт 
рӯпитас ос такви лупсатэ урыл тот потыртас.

Вщкат хтпа потре

Владимир Михайлович 
Куриков лāвыс:

– Ам Хāльӯс район 
Полноват пāвылт самын 
патсум. Ань ты пāвыл Бе
лоярский район нупыл 
хансым лы. Мāн щмьявт 
лов нврам яныгмасӯв: 
ат āги, ат пыг. Щāнягум-
āщагум юн акваг ханты 
лāтӈыл потыртасг. Ат тā
лум твлын мус рущ лā
тыӈ щар ат торгамтасум. 
Школан миннм юи-пāлт 
ущта ханищтаслум. 

Яныг хнт нак выл
тахтам порат тав омаге-
āтяге хӯрумхуйплов тāл 
яныт лсг. Та порат тн 
рӯпитаӈкве патсг. Āтятэ 
враим ос хӯл алыщлым 
яласас, оматэ врт пил 
вāтыс ос лāхыс атыс. Ты 
рӯпататн мāгыс, хнт нак 
юи-пāлт, тн сас мāгылн 
тагатан псыл майвесг.

Владимир мāнь порат 

āпщиянэ ёт āтятн хӯл 
алыщлаӈкве нтыс. Акв
матнакт тāн хӯлуп нāтыл
тым аквторыг сāт супыг 
хӯл ос нёлсāт нупыл нила 
мохсаӈ хӯл пувсыт. Тнт 
т сāв хӯл лыс. Ань ты 
хӯлыт пувуӈкве ат тāр
тавет. Супыг хӯл «Выгыр 
нпакн» хансым лы, таве 
пувуӈкве щар ат рви. 

Владимир Михайло
вич школат ханищтахта
ме порат комсомолыг 
пирмайтавес . Тав мт 
нврамыт ёт сāвсыр ёнги
лыт вāрыглас. Нврамыт 
мāньтāгыл ёмас хтпаг 
луӈкве ханищтавсыт. 
Мāньлат пыг школа āст
ламе юи-пāлт Тюмень 
ӯс университетын лаль 
ханищтахтуӈкве минас. 
Юн хультум āпщиянн ос 
йигрищанн нтнэ мāгыс 
тав ханищтахтаме халт 
рӯпитас. Слум олнанэ, 

акв охсатэ юв ктыгластэ. 
Тувыл университет 

āстламе юи-пāлт тав так
ви мāтн ювле ёхтыс. 
Тот мощ лыс ос армиян 
лусытаӈкве вуйвес. Пыг 
акв тāл ос тāлохса Псков
ский областьт лусытас 
ос Ханты-Мансийск ӯсн 
ёхтыс. Тнт ӯст сāвыӈпāлэ 
нор колыт ӯнттым лсыт, 
туп хӯрмахкем āхвтас 
колыт ӯнлысыт. Ӯсхулыт 
хосыт мисыт мыгтасыт, 
мыгтан лӈхыт пртыл 
вāрим лсыт. 

1984 тāлт Владимир 
Куриков окрисполкомн 
рӯпитаӈкве патхатас. Тнт 

Радужный, Когалым ос 
Лангепас мā-вй нх-
винэ хтпат лнэ ӯсыт 
ущты ӯнттуӈкве патв
сыт. Хум тот «Варъёган
нефтегаз» нампа мā-вй 
нх-винэ компаният рӯ
питас. Тав мā тармыл т
нутыт янмалтан акаде
мият ханищтахтас. Тувыл 
ос Ханты-Мансийск ӯсн 
ёхтыс. Тыт тав сосса мā
хум отделт экономика 
вāрмаль щирыл кӯщаиг 
рӯпитас. 

Владимир Михайло
вич Россия президентын 
нтмил вāрим Югра мāт 
хт тāл рӯпитас. Та юи-
пāлт тав округ Думат сāв 
рнэ рӯпата вāрыс. Тувыл 
2016 тāлт хум пенсиян 
минас. Ань тав Югорский 
университетыт мāньлат 
āгит-пыгыт ханищты, эко
номика наукат доктор 
нам ōньщи. 

Мāнь нврамыт тав 
потре татем та хӯнтлы
сыт. Потраныл оигпам 
юи-пāлт ханищтап кол 
кӯщай н Надежда Каз
начеева тавн мӯйлупса 
мӯйлуптас ос тāн пуссын 
аквъёт пслахтасыт. Тамле 
ты вщкат хтпа сосса 
мāхум халт лы.

Николай МЕРОВ

В.М. Куриков ёмаспал нупыл ӯнлы

Владимир Михайлович нврамыт халт пслувес

Вртлнйка - лви: - 
Ялгум, пкв мощ атащ
лгум. 

Врн мыс пкв кин
суӈкв. мыс-мыс, мыг
тымēтэ кар хнтас.

– Наӈ, тай, акваг йӣ
вытт та нхēгын, - лви. 
– Ӯльпат, танай, пкв 
ньщēгыт, нхнув ялэн, 
нумн пкв вущкасэн. 
Ӯльпа смыт хот ул н
хн - ӯльпа хот-тсы. Ту
выл пкв тлуӈкв ат паты.

Вртлнйка ос кар 
урыл мйт

Таитэ ти, ёла-нх та 
волкыты, яласы. Пквыл 
ат пхтаве . Ань йка 
кантмувес, Кар нупыл 
лви:

– Наӈ, ань нотын па
лытыл тах тсам котыр 
йӣвытт нхантымен пуӈ
кын ллиг ēмты. Йӣв 
тытын тув та рагатгын,  
тот и саēгын.

Сль, май, кар нхи-
нхи, пуӈке ллиг ēмты – 
та рагатантэ, ӯснтэ. 

Вртлнйка с ла 
минас, мантас. Та мыг
ты, та ми. мыс-мыс, 
врап хнтас. Врап хн
тас, Врап нупыл лви:

– Наӈ, тай, ань ёмас 
пкв наӈ та тгын! Наӈ 
нумн с пкв пхтлатэн! 
- лай. 

Тв тай – ти, ат ӈк
ваты. Пкв косын патты, 
тот та нхи, та тг, та тг.

– Иии, пкврищин с 
сль, - вртлнйка лви, 
– наӈки тгын, - нумн 
аквман пкв вущкасаӈкв 
сль. 

ти, тав тай, та тг 
такви.

– Ай! - лви, - врап, 
наӈ, врапыг вос лгын. 

Такос ань вуйкан псы 
пкв тгын, вōй, тай, нм
хуньт ат врēгын, - лви, 
– нвлин нотын палытыл  
акваг смылыг вос лы. 
лумхласын тӈкв ул 
вос ртми, кӯтювын нв
лин с ул вос тве, - лви. 

Ань врап, сль, тащир 
и лы. 

Сль, щар вй ат нь
щи, щар урумрищ. 

Ты мйтыг Семён 
Васильевич Самбиндалов 

1996 тл порат 
мйтыгласаге, 

Н.Н. Курикован 
ёл-хасыглавесг, 
А.Н. Алгадьеван 

нпакын хасвесг. 

Вртлнйка ос врап 
урыл мйт

Млты  тув Тамара 
Семёновна Мезенцева, 
Хльӯс район Ягрим 
пвылт лнэ яныг хтпа 
ёт хнтхатыгласум. Тав 
нумн тамле ты потыр 
потыртлас. 

щувн пилатлнв м
гыс ман мныр, нӈкыӈ 
мт пс йист лвгыт, 
сака ул мовиньтн, сака 
ул рӈхн, лль лтӈыл 
ул капыртн. Нӈкыӈ мт 
мӈкв йкат лгыт, тот 
сака пилуптахты. 

– Нӈк йӣв - тай Мӈкв 
мхум тн йӣваныл?

– Нӈк ти, хвт. Хв
тыӈ мт, сака ул мовинь
тн, - лви, - сака пилтуп
тахты. Сль, алам тамле 
врмаль лы:

щум пщитэ нвра
мыг пил втуӈкв минасг. 
Нйтэм лыс, сака пилыӈ 
лыс. Ӯнтсг щй аюӈкв, 
ращ врсг, лӯтсг. Пӯт 
пйтсг, пил втг. Гоша 
мйтыӈ та мовиньты, та 
кисги, Файкатн такос 
ёл-пилттаве: «Твлы-я». 

Мньхпыл та порат 
яласасӯв. Аквнакт нумыл 
кисгуӈкв та патыс. Тн 
палтн ляпан ёхтыс, щар 
ращн лап-пувлувес. Тн 

Хумыс нврамыг 
пилтуптавесг

ащирман сас ёхтувсыг, 
матыр исын ёхтувсыг. 
Пс йис врмаль, лваве: 
«Исын ёхтувсыг». 

Рохтысг, пиланн 
вущкасасг, ныянн 
ос ращн вущкасасг, 
хпын ёхтыгпасг, ворил 
та ӯнтсг. 

Тувыл  юв  ёхтысг. 
Тыт яныг тумпыт мн 
пум врв, таквсыиг 
мтуӈкв патыс, сӯйпил 
втнэ пора.  1959 тлт ам 
школан ялантасум, ноле
вой классн. Вильтанн 
щар  нх-щнхатасыт, 
вуйканыг-вуйканыг, щар 
клптрс ат ньщг. Гоша 
нупыл ӈкватасум, Гоша 
броднияге щар плыг-
покматасг. Таяныт вгыл 
та хйтыс.

Матах-мат хтал ат по
тыртасг. Та щёлщалта
вēг, мувиньтаптавēг, по
тыртаӈкв ат врмысг. 

– Тувыл та юи-плт 
хоса лсыг-а?

– Хоса лсг. рыӈ 
матыр врыгласыт мх
манн. 

Хотум ул пйкщасыт. 
Мн ань ат хсв.

Анна АЛГАДЬЕВА

Цена свободная
Заказ  1474

Нижневартовский рай
онныл Эдуард Геннадье
вич Иуси ёхталас . Ты 
рн хум йис мāт сāлыт 
ӯрим лы. Хум слыянэ 
пуссын чипыл вāрсанэ, ты 
хосыт тāн акваг ловинь
тым ньщавет. Тувыл чип 
щнэ кāсыӈ сāлы мāгыс 
государство пāлыл ань олн 
ойтаве. Тав палтэ ӯйхул 
пусмалтан хтпат вāтихал 
ёхталгыт. Сāлыт āгмыл 
ул вос мтсыт, прививкал 
акваг тӯщтыглавет.

Нижневартовский район 
янытыл Эдуард Геннадье
вич щмьятэ щар сāвнув 
сāлыт ньщи. Ты рӯпа
таныл тāн пс йис тāгыл 
лаль тотыяныл. Ань ты
хтал мус хум сāлыӈко
лт атсāт арыгтем сāвит 
сāлы пӯӈе. Тав яныг патэ 
тыгыл иӈ сāвнув сāлыт 
ньщиглас. 

Сāлы ӯрнэ хум мāньхāпыл касыс
Та тпост Ханты-Мансийск ӯст мāхум 

мāньхāпыл кассыт. Округувт лнэ 
ханты, мāньщи ос рн нт-хумыт ос 
нврамыт ты кастыл сāвсыр мāныл тыт 
акван-атхатыгласыт. Мāньхāпыл товнэ касыл 
мирхалыг вāрвес. Ты тāл мт хн мāныл сāв 
мāхум касуӈкве ёхталасыт. 

Ты щмья тāл палыт 
сāлыяныл тāнки ӯргалы
яныл кос, ос тӯяг, хунь 
сāлыт ӯнттгыт, туп тнт 
ляпат ӯнлын пāвылныл 
сāлы ӯрнэ хтпат рӯпи
таӈкве вуйлāлыяныл. Тот 
мāтэ тпыӈ, сāлыт кола
ныл ляпат тпъялым яла
сгыт.

Эдуард Геннадьевич 
Иуси лāвыс:

– Ам амки сāлыянум 
ӯрим яласгум. Тлы по
рат атхуйплов слыянум 
Челябинский областьн 
тыналамум порат, тамле 
вāрмаль мтыс. Сāлыт 
машинал тотнэ мāгыс 
Нижневартовский район 
кӯщаитныл рнэ-нпак 
ввсум кос, ос ат майв
сум. Тāн лāвнныл щи
рыл, ам предпринимате
лиг ат лгум, ты хосыт 
таможенный союзн с 

хансым ат лгум. Āнумн 
сāлыт тотуӈкве ос тына
лаӈкве ат рви. 

Ты вāрмаль мāгыс хум 
рнэ нпакыл ат майвес. 
Ётыл округт лнэ кӯ
щаитныл нтмил ввыс. 
Тāн Эдуард Геннадьевич 
рнэ нпакыл ущта ми
саныл. Ос тав сāлыянэ 
рнэ нпак тāл тотсанэ 
ке, инспектор хтпатн 
пувнуве.

Хум лāвыс, тав вāтихал 
сāлыянэ тыналы. Ань ты 
вāрмаль мӯсхалыг щ
питан мāгыс тав Ханты-
Мансийск ӯст сосса мирн 
нтмил вāрнэ хтпатн ты 
тла урыл потыртас. Кӯ
щаит ты вāрмаль щирыл 
сāлыӈ мāхумн нтуӈкве 
лāвхатсыт. 

Эдуард Геннадьевич 
кватнтыл ат нврам 
янмалтг. Нтэ юн нвра
манн янмалтым, тнут 
пāйтым, маснут нтым ос 

колсори рӯпата вāрим 
лы . Тн нвраманн 
пуссын мāньтāгыл мāнь
хāпыл яласаӈкве хāс
гыт. Тāн т ос тӯрытыт хӯл 
алыщлым вāтихал яла
сгыт. 

Ань хум мāньхāпыл 
каснэ вāрмалин кит яныг 
пыгаге ёт тотыгласаге. 
Тāн тыт хӯрум хтал мӯй
лысыт. Тав лāвме щирыл, 
Нижневартовский районт 
лнэ сосса мāхум кāсыӈ 
тāл мāньхāпыл товнэ 
касылн щпитахтгыт. 
Каснэ вāрмальн враян, 
хӯл алыщлан ос сāлыт 
ӯрнэ мāхум акван-атха
тгыт. Халанылт хоты 
хтпат кāркамнувег ос 
моляхнувег  товгыт, 
тāн ты яныг касылын п
риявет. Тувыл ты хтпат 
тāнки раныл āрталаӈ
кве с ты яныг касылын 
ты ёхтгыт.

Николай МЕРОВ

Э. Иуси пыге ёт

Мōт хōн мныл ōлнэ мхум ёт товēгыт


